
Annotatsiya. Maqolada o’simliklar olamining eng ahamiyatli vakillaridan hisoblangan dorivor o’simliklarning muhim 
vakillaridan biri ekma sedananing agrotexnikasi haqida so’z boradi.

Kalit so’zlar: qora sedana, mahsuldorlik, urugʻlik, qayta ishlash, hosil.
Аннотация. В статье рассматривается агротехника возделывания очитка лекарственного – одного из важней-

ших представителей растительного мира.
Ключевые слова: чернушка посевная, продуктивность, семена, обработка, урожайность.
Abstract. The article deals with the agrotechnique of cultivation of medicinal cleanser - one of the most important 

representatives of the plant world.
Keywords: nigella sativa, productivity, seeds, treatment, yield.

So’nggi yillarda o’simliklardan olinadigan dorivor vositalarining 
ommaviylashuvi tufayli mamlakatimizning barcha hududlaridan 
yig’ilgan yovvoyi dorivor, oziq-ovqat va bazi sanoat o’simliklarining 
xom ashyosiga talabning sezilarli darajada oshishiga olib keldi. 
Shu bilan birga 1997-yil 26-dekabrda qabul qilingan “O’simlik 
dunyosini muhofaza qilish va undan foydalanish to’g’risida” gi 
O’zbekiston Respublikasi Qonuni, O’zbekiston Respublikasi 
Vazirlar Mahkamasining 2014-yil 20-oktabrdagi 290-sonli 
«Biologik resurslardan foydalanishni tartibga solish va tabiatdan 
foydalanish sohasida ruxsat berish tartib-taomillaridan o’tish tartibi 
to’g’risida»gi qarori asosida tabiatni muhofaza qilish, xususan, 
yovvoyi dorivor, oziq-ovqat va sanoat o’simliklari bo’yicha ko’plab 
tadbirlar ishlab chiqilgan. Mahalliy farmatsevtika sanoatini 
yanada rivojlantirish, ishlab chiqarilayotgan dori-darmonlar 
turlarini kengaytirish, yovvoyi o’simliklarni tizimli yetishtirish 
va yig’ish, ularni tayyorlash va qayta ishlashni tashkil etish, 
shirinmiyani xom ashyo sifatida eksport qilishdan manfaatdor 
bo’lgan xo’jalik yurituvchi subektlar uchun qulay sharoitlar 
yaratish, shuningdek, tadbirkorlik subektlarining faoliyatining 
tashqi iqtisodiy aloqalarni yanada erkinlashtirish maqsadida 
O’zbekiston Respublikasi Vazirlar Mahkamasining 2015-yil 
30-sentabrdagi “O’simlik dunyosi obektlaridan foydalanishni 
yanada takomillashtirish chora tadbirlari to’g’risida”gi 278-son 
qarorini ishlab chiqildi va tasdiqlandi. Shuningdek, dorivor 
o’simliklar asosida farmatsevtika, farmatsevtika mahsulotlarini 
ishlab chiqarishni ustuvor yo’nalishlardan biri sifatida, o’simlik 
xom ashyosi asosida substansiyalar ishlab chiqarishni tashkil 
qilishni ko’zda tutadigan maqsadli dasturlar ishlab chiqilgan. 
Mahalliy, milliy va xalqaro bozorlarda dorivor, iste’mol va 
tijorat maqsadlarida qora sedana urug‘i va yog‘iga talab ortib 
borayotgani uni fermerlar uchun eng yaxshi muqobil ekinga 
aylantirmoqda.

Ekma sedana - Nigella Sativa L. ayiqtovondoshlar-
Ranunculaceae oilasiga kiradi. Bir yillik, bo‘yi 20-75 sm.ga 
yetadigan o‘t o‘simlik. Poyasi shoxlangan, poya va shoxlarinmg 
uchi yakka holdagi gul bilan tugavdi. Pastki barglari qisqa bandli, 
yuqoridagilari bandsiz poya va shoxlarida ketma-ket joylashgan. 
Hamma barglari kengehiziqsimon, to‘mtoq yoki o‘tkir uchli 
bo‘lakchalarga ikki-uch marta patsimon qirqilgan. Gul kosacha 
barglari 5 ta, zangori rangli, cho‘ziq yoki tuxumsimon cho‘ziq, uchi 
to‘mtoq; gultojbargiari 5-8 ta, ikki labli, kosachabarglaridan uch 

marta kalta. Mevasi - ko‘p urug‘li bargchalardan tashkil topgan 
to‘p meva. Urug‘i uch qirrali, burishgan, och-qo‘ng‘ir rangli. May-
iyunda gullaydi va mevasi yetiladi.

Geografik tarqalishi. O‘rta Osiyo (O‘zbekistonning Toshkent, 
Namangan va Samarqand viloyatlarida), Rossiyaning Yevropa 
qismining janubida va Kavkazda ekin ekiladigan yerlarda 
yovvoyilashgan holda uchraydi. Ekinzorlarda o‘stiriladi. Kimyoviy 
tarkibi. Yer ustki qismi tarkibida vitamin C, kumarinlar, flavonoidlar 
(kempferol va kversetin glikozidlari), urug‘ida - 0,46-1,4% efir moyi, 
steroidlar, triterpen saponinlar, alkaloidlar, xinonlar, kumarinlar, 
30,8-4,2% yog‘ va boshqa moddalar bor. Ishlatilishi, Ibn Sino 
sedana bilan so‘gallami, temiratki, husnbuzar, pes (vitiligo) va 
boshqa teri kasalliklarini davolagan, shishiami qaytargan, yara va 
yarali traxomani, ko‘z kataraktasini davolashda foydalanilangan. 
Urug‘ining qaynatmasi buyrak va siydik qopida tosh boiganida 
uni tushurish, to‘xtab qolgan hayzni keltirish, gijjalami o‘ldirib 
tushirish uchun iste’mol qilinadi, tish og‘rig‘ida og‘iz chayiladi. 
Xalq tabobatida sedana urug‘I siydik va yel haydovchi, gijjalarni 
organizmdan tushimvchi vosita sifatida hamda yo‘tal, astma va 
sariq kasallikni davolash uchun ishlatiladi.

Qora sedana bo‘yi 70 sm.gacha boradigan bir yillik o‘t o‘simlik 
hisoblanadi. Sedana may-iyun oylarida gullaydi, urug‘lari iyul-
avgust oylarida pishadi. Respublikamizning barcha tuproq 
sharoitlarida ekib o‘stirish mumkin. Uni yumshoq, suv bilan 
ta’minlangan, yovvoyi o‘tlardan tozalangan va oziqa elernentlar 
bilan yaxshi ta’minlangan yerlarga ekishni tavsiya qilinadi. 
O‘simlik urug‘idan ko‘payadi. Qora sedana ekiladigan yerlarni 
kuzda shudgor qilishdan oldin chirigan go‘ng va fosfor o’g’iti 
bilan oziqlantirib 22-25 sm chuqurlikda haydab qo‘yiladi. Erta 
bahorda yerlarni begona o‘tlardan tozalanadi. Yerlarni tekislash 
maqsadida uni ikki qatorli borona bilan ishlab va mola bilan 
tekislab urug‘ ekishga tayyorlanadi. Qora sedanani aprel oyining 
boshlarida tuproq harorati 18-20 gradus isiganda urug’larni 1-2 
sm chuqurlikda va keng qatorlab 60 sm dan qilib ekiladi. Har 
gektar yerga 12-15 kg urug‘ sarflanadi. Urug‘lar ekilgandan so‘ng 
14-15 kunda unib chiqadi. Yosh nihollar bahorda bo’lib turadigan 
sovuqqa chidamli hisoblanadi. Maysalar unib chiqqandan keyin 
ularning oralari yumshatiladi, yovvoyi o’tlarni tez-tez tozalab 
turiladi. Vegetatsiya oxirigacha tuproq namligini va havo 
haroratini hisobga olgan holda 6-8 marta sug‘oriladi. Bahorda 
hosil bo’ladigan qatqaloqlar va begona o‘tlarni yo’qotish uchun 

borona bilan ko‘ndalangiga ishlanadi. Qora sedanani vegetatsiya 
davomida ikki marta oziqlantiriladi. Oʻsuv davrida gektar hisobiga 
30 kg azot va 20 kg kaliy o ‘g‘iti berib oziqlantiriladi. Ikkinchi 
oziqlantirish gullagandan oldin 40 kg azot va 30 kg fosfor berish 
bilan tugatiladi. Oʻsimlikni oziqlantirish sug‘orishdan oldin amalga 
oshiriladi.

Qora sedana mevasi pishishiga yaqin qolganda o‘rib olinadi. 
Uni yaxshilab quritib, yanchib urug‘lari elakdan o‘tkaziladi va 
quruq joylarda saqlanadi. Uning hosili iyul-avgust oylarida yig‘ib 

olinadi. Qora sedana ekilgan maydonning har bir gektaridan 
1-1,2 tonna hosil yig‘ib olish mumkin. Shuni aytish kerakki, qora 
sedanani Oʻzbekistonda xushmanzara o ‘simlik sifatida ham 
ekish mumkin.

Ekma qora sedana o‘simligini yetishtirish natijasida farmat-
sevtika sohasi tabiiy toza xomashyo bilan ta’minlanadi. Xalq 
tabobatida sedana urug‘i siydik va el haydovchi, gijjalarni orga- 
nizmdan tushiruvchi vosita sifatida hamda yo’tal, astma va sariq 
kasallikni davolash uchun ishlatiladi.

